
#158 (180) 
среда, 3 января 2024 года 

Eziz watandaşlar! 
Arkadag Serdarly bagtyýar ýaşlar ýyly 

bolan 2023-nji ýyl tamamlanyp barýar. 
Ýene az salymdan biz täze — 2024-nji 
ýyly garşylarys.

2024-nji ýyl — Gündogar müçena-
masy boýunça luw ýyly. Geçip barýan 
ýylda Garaşsyz, hemişelik Bitarap döw-
letimiziň täze taryhynda giň gerimli 
özgertmeler amala aşyryldy. Gahry-
man Arkadagymyzyň başlangyjy bilen 
gurlan, ýurdumyzyň taryhynda ilkinji 
«akylly» şäher — Arkadag şäheri daba-
raly ýagdaýda açyldy. Bu şäher halkara 
sylaglaryň 20-den gowragyna mynasyp 
boldy.

Garaşsyz ýurdumyzyň ähli ýerlerinde 
döwrebap ýaşaýyş jaýlaryny, mekdepleri, 
çagalar baglaryny, saglygy goraýyş, sport 
desgalaryny bina etdik. Medeniýet we 
sungat edaralaryny, seýilgähleri, önüm-
çilik binalaryny, başga-da köp sanly des-
galary ulanmaga berdik. Ýangyç-ener-
getika toplumyna degişli iri taslamalary 
durmuşa geçirdik. Bagtyýar maşgala-
laryň müňlerçesi ähli amatlyklary bo-
lan ýaşaýyş jaýlaryna göçüp, toý tutdu-
lar. Bularyň hemmesi ata Watanymyzyň 
ykdysady taýdan kuwwatly döwletdigini 
aýdyň görkezýän tutumly işlerdir.

Garaşsyz ýurdumyzyň durmuşynda 
uly, taryhy işler rowaçlandy. 2023-nji 
ýylyň başynda Türkmenistanyň Halk 
Maslahaty döredildi.

26-njy martda bolsa Mejlisiň depu-
tatlarynyň, welaýat, etrap, şäher halk 
maslahatlarynyň, Geňeş agzalarynyň 
saýlawlary üstünlikli geçirildi.

Oba hojalyk pudagynda-da düýp-
li özgertmeler amala aşyrylýar. Eder-
men daýhanlarymyz bugdaýyň hem 
pagtanyň, şeýle-de beýleki oba hojalyk 
ekinleriniň bol hasylyny ýygnap, Wa-
tan harmanyny beýgeldýärler. Geljekde 
hem daýhanlarymyzy ykdysady taýdan 
höweslendirmek maksady bilen, bere-
ketli topragymyzda öndürilýän pagtan-
yň we bugdaýyň döwlet satyn alyş ny-
rhlaryny ýokarlandyrmak meselesine 
serederis. Pudagyň maddy-enjamlaýyn 
binýadyny has-da berkideris.

Ýurdumyzyň nebitgaz, ulag-aragat-
naşyk we söwda-telekeçilik pudaklar-
ynda hem köp işler amala aşyrylýar. 
Bu pudaklar berkarar döwletimiziň 
gazanýan ösüşlerine mynasyp goşant 
goşýarlar.

Hormatly watandaşlar! 
Garaşsyz ýurdumyzda berk binýatly 

milli saglygy goraýyş ulgamy döredil-

di. Ynsan saglygyny goramak, adam-
laryň ömür dowamlylygyny uzaltmak 
geljekde-de döwletimiziň üns merke-
zinde bolar. Raýatlarymyzyň saglygyny 
goramak, halkymyzyň abadançylygyny 
üpjün etmek biziň iň uly maksadym-
yzdyr.

Ylym-bilim bagtyýar geljegimiziň mi-
zemez binýatlarynyň biridir. Şoňa görä-
de, bu ulgamy döwrebaplaşdyrmaga, 
beden taýdan sagdyn, zehinli ýaş nesil-
leri terbiýeläp ýetişdirmäge uly ähmiýet 
berýäris. Ýaşlary sport bilen meşgullan-
maga giňden çekmek, ýurdumyzyň hal-
kara sport abraýyny has-da belende gö-
termek ugrunda uly işleri alyp barýarys. 
Türkmenistan 2023 — 2027-nji ýyllar 
üçin ÝUNESKO-nyň Bedenterbiýe we 
sport boýunça hökümetara komitetiniň 
agzalygyna saýlandy. Biz geljekde hem 
halkara sport düzümleri bilen ýakyn-
dan hyzmatdaşlyk ederis, sportuň dürli 
görnüşlerini ösdüreris.

Bu ýylda Türkmenistanyň Magtym-
guly adyndaky Ýaşlar guramasy ÝU-
NESKO-nyň Bütindünýä Ýaşlar jem-
gyýetiniň resmi agzalygyna kabul edildi. 
Gözel Diýarymyzda dostlukly ýurtlaryň 
birnäçesinden wekilleriň gatnaşmagyn-
da ýaşlar forumlary üstünlikli geçirildi.

Arkadag Serdarly bagtyýar ýaşlar 
ýylyna bagyşlanyp, paýtagtymyz Aş-
gabatda ýokary derejede geçirilen hal-
kara ylmy-amaly maslahat we sergi 
ýaşlaryň durmuşynda ýatdan çykmajak 
waka boldy. Bu çäreleriň dowamynda 
ýurdumyzda hem-de daşary ýurtlarda 
geçirilen halkara sport ýaryşlarynda, 
mekdep okuwçylarynyň olimpiadalar-
ynda, talyp ýaşlaryň bäsleşiklerinde 
ýeňiji bolanlary sylagladyk. Şeýle hem 
ykdysadyýetiň dürli ugurlarynda ýur-
dumyzyň ösüşine mynasyp goşant go-
şan ýaşlarymyzyň zähmetine mynasyp 
baha berdik. Ösüp gelýän nesillerimi-
zi watançylyk ruhunda terbiýelemäge, 
ýaşlaryň başlangyçlaryny goldamaga 
mundan beýläk-de uly ähmiýet bereris.

Daşary syýasatda Bitarap Watanym-
yzyň dünýädäki ornuny has-da berki-
deris. Ýer ýüzüniň döwletleri we halka-
ra guramalary bilen hyzmatdaşlygy täze 
many-mazmun bilen baýlaşdyrarys.

Biz tebigata aýawly garamaga, ykdy-
sadyýete «ýaşyl» tehnologiýalary or-
naşdyrmaga uly üns berýäris. Bu ba-
rada Birleşen Milletler Guramasynyň 
Howanyň üýtgemegi boýunça Çar-
çuwaly konwensiýasyna gatnaşýan ta-
raplaryň 28-nji maslahatynda-da öz ga-
raýyşlarymyzy öňe sürdük. Şunuň bilen 
baglylykda, geljekde hem ýurdumyzda 
köpçülikleýin bag ekmek çärelerini ge-
çirmek arkaly ekologiýa abadançylygy-
ny üpjün etmäge goşant goşarys.

Şu ýyl Türkmenistanyň başlangyjy 
esasynda Birleşen Milletler Gura-
masynyň Baş Assambleýasynyň 77-
nji sessiýasynyň çäklerinde «Birleşen 
Milletler Guramasynyň Merkezi Aziýa 
üçin öňüni alyş diplomatiýasy boýun-
ça sebit merkeziniň orny», «Bütin-
dünýä durnukly ulag güni», şeýle hem 
Baş Assambleýanyň 78-nji sessiýasyn-
yň ýaňy-ýakynda geçirilen 49-njy ple-
nar mejlisinde «Durnukly ösüşi üpjün 
etmekde ygtybarly we durnukly ener-
giýa birikmesiniň esasy orny», «Dur-
nukly ösüş maksatlaryna ýetmek üçin 

ulagyň ähli görnüşleriniň arabaglan-
yşygyny berkitmek» atly Kararnama-
lar biragyzdan kabul edildi. Munuň 
özi Bitarap döwletimiziň öňe sürýän 
umumadamzat ähmiýetli başlangyç-
larynyň halkara giňişlikde uly goldaw 
tapýandygyny ýene-de bir gezek aýd-
yň görkezdi.

Hormatly watandaşlar!
Birleşen Milletler Guramasynyň bi-

lim, ylym, medeniýet meseleleri boýun-
ça ýöriteleşdirilen düzümi bilen ýur-
dumyzyň işjeň hyzmatdaşlygynyň 
netijesinde, akyldar şahyrymyz Magty-
mguly Pyragynyň golýazmalar toplumy 
ÝUNESKO-nyň «Dünýäniň hakydasy» 
maksatnamasyna, onuň doglan günü-
niň 300 ýyllygy bolsa 2024-2025-nji ýy-
llarda bu gurama bilen bilelikde belle-
nilip geçilýän şanly seneleriň sanawyna 
goşuldy.

Eziz watandaşlar! 
Milli medeniýetimizi ösdürmek, 

mirasymyzy gorap saklamak boýun-
ça ýurdumyzda giň gerimli işler alnyp 
barylýar. Tamamlanyp barýan ýylda 
halkara derejede dürli medeni çäreler, 
Medeniýet günleri yzygiderli geçiril-
di. Aşgabatda guralan Medeniýet hep-
deligi medeniýetimizi, sungatymyzy, 
edebiýatymyzy baýlaşdyrmakda aýrat-
yn ähmiýete eýe boldy. Geljek ýyl Me-
deniýet hepdeligini Arkadag şäherinde 
ýokary derejede geçireris.

2024-nji ýyl beýik akyldar şahyrymyz 
Magtymguly Pyragynyň doglan gününiň 
300 ýyllygy mynasybetli guraljak şanly 
senelere beslener. Biz halkymyzyň öz-
boluşly däp-dessurlarynyň, taryhy-me-
deni mirasynyň goralyp saklanmagyna, 
ylmy esasda çuňňur öwrenilmegine we 
wagyz edilmegine gönükdirilen döw-
let syýasatymyzy mundan beýläk-de 
dowam etdireris.

Hormatly adamlar!
Halkymyzyň hal-ýagdaýyny, ýa-

şaýyş-durmuş şertlerini has-da ýokar-
landyrmak maksady bilen, täze ýylyň 
1-nji ýanwaryndan zähmet haklaryny, 
pensiýalary, döwlet kömek pullaryny, 
talyp we diňleýji haklaryny ýene-de 10 
göterim köpelderis.

Ýagşy arzuw-niýetler, belent maksat-
lar bilen garşy alýan täze ýylymyz il-
ýurt bähbitli rowaçlyklaryň ýyly bolar.

Mähriban Watanymyza buýsanjym-
yzy, aýdyň maksatlarymyzy belentde 
tutup, biz ýetip gelen 2024-nji ýyla «Pä-
him-paýhas ummany Magtymguly Py-
ragy» ýyly diýip at berdik. Gahryman 
Arkadagymyzyň öz şygrynda belleý-
şi ýaly, biziň her birimiz üçin akyldar 
şahyrymyz Magtymguly Pyragy pä-
him-paýhas ummanydyr.

Biz täze ýylda-da eziz Watanymyzy 
bagtyýarlygyň we rowaçlygyň mekany-
na öwürmek ugrunda yhlas bilen zäh-
met çekeris.

Gadyrly watandaşlar!
Ýene az salymdan täze — 2024-nji 

ýyly garşy alarys. Şu pursatda men siziň 
ähliňize täze üstünlikleri tüýs ýürekden 
arzuw edýärin. Maşgala ojaklaryňyza 
agzybirlik, rysgal-bereket, döwletli-
lik ýar bolsun, bagtyýar günler dowa-
mat-dowam bolsun!

Eziz watandaşlar! 
Täze — 2024-nji ýylyňyz gutly  

bolsun!

2023-nji ýylyň 29-njy dekabryn-
da hormatly Prezidentimiz Serdar  
Berdimuhamedow “Ruhyýet” köşgün-
de Ministrler Kabinetiniň giňişleýin 
mejlisini geçirdi. Oňa Ministrler Kabi-
netiniň Başlygynyň orunbasarlary we 
Döwlet howpsuzlyk geňeşiniň agzalary, 
welaýatlaryň hem-de Aşgabat şäheriniň 
häkimleri gatnaşdylar.

Döwlet Baştutanymyz mejlisi açyp, 
Türkmenistanyň Mejlisiniň Başlygy 
D.Gulmanowa söz berdi. Ol geljek ýy-
lyň şygaryny we nyşanyny kesgitlemek 
boýunça ýerine ýetirilen işleriň netije-
leri barada maglumat berdi.

Milli parlamentiň ýolbaşçysy, ilki 
bilen, hormatly Prezidentimiz Serdar 
Berdimuhamedowy we türkmen halky-
nyň Milli Lideri, Türkmenistanyň Halk 
Maslahatynyň Başlygy Gurbanguly Ber-
dimuhamedowy deputatlaryň adyndan 
ýetip gelýän Täze ýyl bilen tüýs ýürek-
den gutlap, berk jan saglyk, bagtyýarlyk, 
eziz Watanymyzyň rowaçlygy, mähri-
ban halkymyzyň abadançylygy ugrunda 
alyp barýan köptaraply işlerinde uly üs-
tünlikleri arzuw etdi.

Bellenilişi ýaly, Gahryman  
Arkadagymyzyň başlangyjy bilen ýur-
dumyzda döwrüň talaplaryna we mö-
hüm wakalaryna bagyşlanyp, her ýyly 
döwrebap atlandyrmak ýörelgesi indi 
asylly däbe öwrüldi. Hormatly Preziden-
timiziň «Gündogaryň beýik akyldary we 
nusgawy şahyry Magtymguly Pyragynyň 
doglan gününiň 300 ýyllygyny bellemek 
hakynda» Kararyna laýyklykda, häzirki 
wagtda ýurdumyzda we onuň çäklerin-
den daşarda beýik söz ussadynyň adam-
zadyň ruhy medeniýetiniň genji-hazy-
nasyna, ynsanlarda ýokary ahlaklylyk, 
ynsanperwerlik, watançylyk duýgular-
yny terbiýelemekde milli edep-terbiýe 
mekdebine öwrülen gymmatly edebi 
mirasyny öwrenmek hem-de dünýä jem-
gyýetçiligine ýaýmak maksady bilen, 
toplumlaýyn işler alnyp barylýar.

Ýokarda beýan edilenleriň esasynda, 
2024-nji ýyly Magtymguly Pyragynyň 
ady bilen baglanyşykly atlandyrmak, 
şeýle hem Gahryman Arkadagymyzyň 
ýiti zehininden, jöwher paýhasyndan 
dörän «Pähim-paýhas ummany Ma-
gtymguly Pyragy» goşgusyndan ugur 
alyp, Türkmenistanyň Halk Maslahat-
ynyň wekillerinden, ýurdumyzyň iri 

jemgyýetçilik birleşiklerinden, zähmet 
toparlaryndan we raýatlarymyzdan ge-
lip gowşan teklipleri göz öňünde tutup, 
2024-nji ýyly «Pähim-paýhas ummany 
Magtymguly Pyragy» ýyly diýip atland-
yrmak barada Mejlisiň karary taýýar-
lanyldy. Soňra bu karar dolulygyna 
okaldy. Şeýle hem döwlet Baştutanym-
yzyň garamagyna geljek ýylyň nyşany 
hödürlenildi.

Prezident Serdar Berdimuhamedow 
mejlise gatnaşyjylara ýüzlenip, her ýyly 
döwrebap atlandyrmak üçin ýylyň şy-
garynyň yglan edilýändigini we nyşan-
ynyň kabul edilýändigini belledi. Döw-
let Baştutanymyz milli parlamentiň 
ýolbaşçysynyň Türkmenistanyň Halk 
Maslahatynyň wekilleriniň, deputatlar-
yň we halkymyzyň geljek ýylyň şygary 
hem-de nyşany baradaky beýan eden 
teklibini makullap, 2024-nji ýylyň şy-
garyny “Pähim-paýhas ummany Magt-
ymguly Pyragy» ýyly diýip yglan etdi.

Bu çözgüt şowhunly el çarpyşmalar 
bilen garşylanyldy.

Soňra Ministrler Kabinetiniň Başlygy-
nyň orunbasary, daşary işler ministri R.
Meredowa söz berildi. Ol hormatly Pre-
zidentimiz Serdar Berdimuhamedowy 
türkmen ýaşlarynyň durmuşyna, ykbal-
yna we ähli ulgamlarda gazanan üstün-
liklerine bagyşlanan “Ýaşlar — Watanyň 
daýanjy” atly kitabynyň neşir edilmegi 
bilen gutlady. Daşary syýasat edarasy-
nyň ýolbaşçysy egindeşleriniň adyndan 
ýetip gelýän 2024-nji ýyl bilen gutlap, 
döwlet Baştutanymyza berk jan saglyk, 
ýurdumyzyň mundan beýläk-de gülläp 
ösmeginiň bähbidine ähli başlangyçlar-
ynda we işlerinde uly üstünlikleri ar-
zuw etdi.

Bellenilişi ýaly, “Arkadag Serdarly 
bagtyýar ýaşlar ýyly” diýen şygar astyn-
da geçýän 2023-nji ýyl, hakykatdan-da, 
döwletimiz we halkymyz üçin üstünlik-
li, rysgal-bereketli ýyl boldy. Bu döwür-
de jemgyýetimiziň ähli ugurlarynda, 
hususan-da, syýasy, ykdysady, durmuş 
we beýleki ulgamlarda döredilen giň 
mümkinçilikleriň netijesinde uly ösüş-
ler gazanyldy. Wise-premýer geljek ýy-
lyň “Pähim-paýhas ummany Magtym-
guly Pyragy” ýyly diýlip yglan edilmegi 
mynasybetli tüýs ýürekden hoşallyk 
bildirip, bu şygaryň çuň many-mazmu-
na eýedigini belledi.

Mälim bolşy ýaly, Garaşsyz ýurdum-
yzda döwletimiz tarapyndan halkymyz-
yň gymmatly medeni mirasyny wagyz 
etmek, nusgawy edebiýatymyzyň meş-
hur şahsyýetleriniň eserlerini halkara 
derejede ýaýmak ugrunda uly tagalla 
edilýär. Bu babatda beýik akyldar, söz 
ussady Magtymguly Pyragy aýratyn 
orun eýeleýär. Onuň döredijiligine bü-
tin dünýäde uly sarpa goýulýar. Şunuň 
bilen baglylykda, Gahryman Arkada-
gymyzyň başlangyjy we hormatly Pre-
zidentimiz Serdar Berdimuhamedowyň 
mynasyp dowam etdirmeginde Aşgabat 
şäherinde Magtymguly Pyragy mede-
ni-seýilgäh toplumynyň hem-de onuň 
çäginde nusgawy şahyryň belent heý-
keliniň bina edilmegi aýratyn ähmiýete 
eýe boldy.

Wise-premýer, daşary işler minist-
ri Magtymguly Pyragynyň doglan gü-
nüniň 300 ýyllygy mynasybetli ýur-
dumyzda, daşary döwletlerde türkmen 
halkynyň beýik oglunyň ömrüne we 
döredijiligine bagyşlanan köp sanly yl-
my-medeni we beýleki çäreleriň meýil-
leşdirilendigini belläp, indiki ýylda bu 
ugurda halkara wakalaryň ýokary dere-
jede geçiriljekdigine ynandyrdy.

Geçip barýan 2023-nji ýylyň ýene bir 
möhüm waka bilen tapawutlanandygy 
aýratyn bellenildi. Bu ýylyň soňky gün-
lerinde hormatly Prezidentimiz Serdar 
Berdimuhamedow türkmen halkyna we 
dünýä jemgyýetçiligine öz ajaýyp eseri 
bolan “Ýaşlar — Watanyň daýanjy” atly 
kitabyny sowgat berdi. Ýaşlara bagyşla-
nan şunuň ýaly gymmatly neşiriň Ar-
kadag Serdarly bagtyýar ýaşlar ýylynda 
çap edilmegi möhüm ähmiýete eýedir. 
Çünki bu eserde ýaş nesliň wekilleri-
niň durmuşymyzda we jemgyýetimizde 
tutýan ornuna mynasyp baha berilýär.

Häzirki wagtda hormatly Prezidenti-
miz Serdar Berdimuhamedow türkmen 
halkynyň Milli Lideriniň ýaşlarymyz-
yň bagtyýar durmuşyny üpjün etmek 
boýunça tagallalaryny mynasyp dowam 
etdirýär. Ýurdumyzyň häzirki abadan 
durmuşy we röwşen geljegi ýaşlar bi-
len baglanyşyklydyr. Mälim bolşy ýaly, 
2022-nji ýylyň fewral aýynda Türkme-
nistanyň Halk Maslahatynyň mejlisin-
de Gahryman Arkadagymyz ýaşlar üçin 
giň mümkinçilikleri döretmegiň, olara 
ýol açmagyň zerurdygyny, sebäbi gelje-
gimiziň ýaşlar bilen baglydygyny belle-
di. Türkmen halkynyň Milli Lideriniň 
nygtaýşy ýaly, ýaşlaryň gujur-gaýraty-
ny ýaşulularyň tejribesi bilen utgaşdy-
rmaly.

Şu ýylda ýaşlaryň işleri we ýaşlar ba-
rada, olaryň gönüden-göni gatnaşma-
gynda geçen milli we halkara derejeli 
çäreler ýurdumyzyň syýasy-jemgyýetçi-
lik durmuşynda wajyp ähmiýetli waka-
lara öwrüldi. Hormatly Prezidentimiz 
Serdar Berdimuhamedowyň kitabynda 
Türkmenistanyň ýaşlarynyň gazanan 
uly üstünlikleri we ýeten belent sepgit-
leri barada giňden beýan edilýändigini 
ýene-de bir gezek nygtap, wise-premýer, 
daşary işler ministri “Ýaşlar — Watanyň 
daýanjy” atly kitaby daşary döwletleriň, 
hususan-da, goňşy ýurtlaryň wekilleri-
niň öz dillerine terjime etmek barada 
ýüzlenýändiklerini belledi. Olar bu gy-
mmatly eseri özleriniň ösüp gelýän ýaş 

nesillerini terbiýelemek işinde ulanma-
gy göz öňünde tutýarlar.

Ministrler Kabinetiniň Başlygynyň 
orunbasary, daşary işler ministri R.Me-
redow giň okyjylar köpçüligi üçin niýet-
lenen gymmatly kitabyň neşir edilmegi, 
şeýle hem ýetip gelýän Täze ýyl bilen 
ýene-de bir gezek tüýs ýürekden gutlap, 
döwlet Baştutanymyza döredijilik işin-
de uly üstünlikleri, berk jan saglyk we 
uzak ömür arzuw etdi.

Soňra bilelikdäki giňişleýin mejlise 
gatnaşyjylara Arkadagly Gahryman Ser-
darymyzyň “Ýaşlar — Watanyň daýanjy” 
atly kitaby sowgat berildi. Ýygnanan-
lar bu bahasyna ýetip bolmajak sow-
gady hoşallyk bilen kabul etdiler. Çuň  
many-mazmunly bu eser giň gözýetimli 
ýaşlary watançylyk ruhunda terbiýele-
mek işinde gymmatly gollanma bolar.

Berkarar döwletiň täze eýýamynyň 
Galkynyşy döwründe hormatly Prezi-
dentimiz Serdar Berdimuhamedowyň 
ýakyndan goldaw bermegi netijesinde, 
eziz Watanymyzy tüýs ýürekden söýýän, 
hemmetaraplaýyn ösen ýaş nesli kemala 
getirmek döwlet syýasatynyň strategik 
wezipeleriniň biri bolup durýar. Täze 
kitap hormatly Prezidentimiziň baştu-
tanlygynda Gahryman Arkadagymyzyň 
bilimli, beden we ruhy taýdan sagdyn 
ýaşlary terbiýelemäge, olaryň mümkin-
çiliklerini açmaga gönükdirilen öňden-
görüjilikli başlangyçlarynyň üstünlikli 
durmuşa geçirilýändiginiň nobatdaky 
subutnamasydyr.

Döwlet Baştutanymyzyň “Ýaşlar — 
Watanyň daýanjy” atly eseri ýurdum-
yzyň jemgyýetçilik-syýasy, durmuş-y-
kdysady we medeni durmuşyna, eziz 
Watanymyzyň halkara giňişlikdäki 
abraýyny has-da belende galdyrmak 
boýunça amala aşyrylýan işlere işjeň 
gatnaşýan ýaşlar üçin ruhy goldaw bo-
lar.

Hormatly Prezidentimiz Serdar  
Berdimuhamedow mejlise gatnaşyjyla-
ra ýüzlenip, 2023-nji ýylyň tamamlanyp 
barýandygyny, bu ýylyň Arkadag Ser-
darly bagtyýar ýaşlar ýyly hökmünde 
Garaşsyz, Bitarap döwletimiziň taryhy-
nda hemişelik galjakdygyny belledi.

Geçip barýan ýylda Ministrler Kabi-
netiniň 46, Döwlet howpsuzlyk geňe-
şiniň 10 mejlisi, şeýle hem dürli döw-
let maslahatlarynyň 44-si geçirildi. Bu 
mejlislerde, maslahatlarda döwletimi-
ziň içeri we daşary syýasatyna degişli 
möhüm meselelere seredildi. Bellenilişi 
ýaly, milli ykdysadyýeti ösdürmek üçin 
maksatnamalaýyn işler amala aşyrylýar, 
ähli pudaklarda ýokary ösüş depginle-
ri gazanylýar. «Berkarar döwletiň täze 
eýýamynyň Galkynyşy: Türkmenistany 
2022 — 2052-nji ýyllarda durmuş-ykdy-
sady taýdan ösdürmegiň milli Maksat-
namasy» üstünlikli durmuşa geçirilýär. 
Zähmet haklarynyň, pensiýalaryň, 
döwlet kömek pullarynyň we talyp hak-
larynyň 10 göterim artdyrylan möçber-
leri öz wagtynda maliýeleşdirildi.

Ýurdumyzda hereket edýän kanunçyl-
yk döwrüň talaplaryna görä kämilleşdi-
rilýär. «Döwlet adam üçindir!», «Döwlet 
diňe halky bilen döwletdir!» diýen syýa-
satymyz üstünlikli durmuşa geçirilýär 
diýip, hormatly Prezidentimiz Serdar 
Berdimuhamedow nygtady we Garaşsyz 



2

T E L E P H O N E  C O N V E R S A T I O N  B E T W E E N  T H E  C H A I R M A N  O F  T H E  H A L K 
M A S L A H A T Y  O F  T U R K M E N I S T A N  A N D  T H E  P R E S I D E N T  O F  T H E  R E P U B L I C 

On December 28, 2023, a telephone con-
versation took place between the National 
Leader of the Turkmen people, Chairman 
of the Halk Maslahaty of Turkmenistan  
Gurbanguly Berdimuhamedov and the 
President of the Republic of Uzbekistan 
Shavkat Mirziyoyev.

At the beginning of the conversation, 
the Chairman of the Halk Maslahaty 
and the President of Uzbekistan cong-
ratulated each other on the upcoming 
New Year, wishing the people of the two 
countries peace, happiness, prosperity 
and prosperity.

Taking this opportunity, the Uzbek le-
ader also conveyed greetings and best 
wishes to President Serdar Berdimuha-
medov.

During the conversation, the Natio-
nal Leader of the Turkmen people no-
ted that each of their meetings or ne-
gotiations are, first of all, high symbols 
of good neighborliness, friendship and 

brotherhood of the Turkmen and Uz-
bek peoples.

As emphasized, the main impetus for 
the development of bilateral relations 
is the open, constructive and friendly 
political dialogue that has developed 
over many years at the highest sta-
te level. It is during regular contacts 
between the leaders of the two count-
ries that the most significant issues re-
lated to the further strengthening of the 
Turkmen-Uzbek strategic partnership 
are considered.

One of the important topics of discus-
sion was the Great Silk Road, which in 
the past passed through the territories 
of our countries, connecting Asia and 
Europe for centuries. Being in its cen-
ter, Turkmenistan and Uzbekistan are 
today doing a lot to revive this histori-
cal route and use its enormous potenti-
al in modern conditions. In this regard, 
the readiness of both countries to inten-

sify strategic partnership in the field of 
transport and energy was indicated.

The Chairman of the Halk Masla-
haty of Turkmenistan, noting that the 
past year was full of important events 
in Turkmen-Uzbek relations, expressed 
confidence that in 2024 the high dyna-
mics of bilateral political and diploma-
tic interaction will be maintained, and 
successful trade, economic, cultural and 
humanitarian cooperation will conti-
nue. At the end of the telephone conver-
sation, the sides wished each other good 
health and great success in responsible 
government activities.

Diýarymyzyň ähli sebitlerinde önüm-
çilik, medeni-durmuş desgalarynyň, iri 
ýaşaýyş toplumlarynyň gurluşygynyň 
dowam edýändigini kanagatlanma bi-
len belledi. Arkadag Serdarly bagtyýar 
ýaşlar ýyly hökmünde Türkmenistanyň 
iň täze taryhyna giren şu ýyl halkara we 
içeri syýasy ähmiýetli ýatdan çykmajak 
wakalara beslendi. Bu wakalar döwleti-
miziň durmuş-ykdysady, ruhy ösüşiniň 
dürli ugurlaryny öz içine alýar.

Bellenilişi ýaly, 2023-nji ýylyň iýun 
aýynda Arkadag şäheriniň açylmagy 
ṣol wakalaryň hatarynda möhüm orun 
eýeledi. Bu şähere kanunçylyk esasy-
nda aýratyn hukuk derejesi — döwlet 
ähmiýetli şäher derejesi berildi. Mä-
lim bolşy ýaly, bu ägirt uly taslamany 
iki tapgyrda durmuşa geçirmek meýil-
leşdirilýär. Gurluşygyň tamamlanan 
birinji tapgyrynyň çäklerinde dur-
muş-medeni we beýleki maksatly des-
galaryň 336-sy bina edildi.

Türkmen halkynyň Milli Lideri, 
Türkmenistanyň Halk Maslahatynyň 
Başlygy Gurbanguly Berdimuhamedowyň 
başlangyjy bilen sebitde deňi-taýy 
bolmadyk “smart-sitiniň” — sanly we 
“akylly” tehnologiýalar merkeziniň 
gurulmagy döwletimiziň ykdysady 
taýdan örän kuwwatlydygynyň, ylm-
y-tehniki ösüşiň belentliklerine tarap 
ynamly barýandygynyň aýdyň subut-
namasydyr.

Türkmenistanyň günsaýyn gözel-
leşýän ak mermerli paýtagty Berkarar 
döwletiň täze eýýamynyň Galkynyşy 
döwrüniň özboluşly nyşanyna öwrüldi. 
Gahryman Arkadagymyzyň başlangyjy 
bilen Aşgabat şäheriniň “Dizaýn” ugry 
boýunça ÝUNESKO-nyň döredijilik 
şäherleriniň toruna girizilmegi munuň 
aýdyň nyşanydyr.

Döwlet Baştutanymyz daşary syýa-
satyň meselelerine degip geçip, «Bi-
tarap Türkmenistanyň daşary syýasat 
ugrunyň 2022 — 2028-nji ýyllar üçin 
Konsepsiýasynyň» üstünlikli durmu-
şa geçirilýändigini nygtady. Bellenilişi 
ýaly, Bitarap Watanymyz sebit hem-
de ählumumy derejede parahatçylygy 
we howpsuzlygy üpjün etmekde örän 
möhüm wezipeleri çözmek üçin tagal-
la edýär. Şeýle-de abraýly halkara we 
sebit guramalary, ilkinji nobatda, Bir-
leşen Milletler Guramasy bilen netije-
li hyzmatdaşlygy yzygiderli ösdürýär. 
BMG-niň Baş Assambleýasynyň ençe-
me Kararnamalary Bitarap döwletimi-
ziň başlangyjy bilen taýýarlanyldy we 
kabul edildi diýip, hormatly Preziden-
timiz sözüni dowam etdi. Şunuň bilen 
birlikde, Garaşsyz Türkmenistan beý-
leki iri halkara we sebit guramalary bi-
len hem netijeli işleri alyp barýar.

Şu ýylyň dowamynda biziň ýurdumyz 
ählumumy parahatçylygy, durnuklyly-
gy, howpsuzlygy üpjün etmek, halkara 
ykdysady we söwda hyzmatdaşlygyny 
ösdürmek, dünýä döwletleri bilen me-
deniýet, ylym-bilim we sport ulgamlar-
ynda gatnaşyklary giňeltmek boýunça 
yzygiderli işleri geçirdi. Parlamentara 
hyzmatdaşlygyň gerimi giňäp, maz-
muny baýlaşdy. Türkmenistan Durnuk-
ly ösüş maksatlaryny ýerine ýetirmek 
boýunça zerur tagallalary edip, ener-
giýa howpsuzlygy, durnukly ulag ul-
gamy, howanyň üýtgemegi we beýleki 
ugurlar babatda hyzmatdaşlyga aýrat-
yn ähmiýet berýär. Ýurdumyzyň edýän 
tagallalary dünýä döwletleri, abraýly 
halkara guramalar tarapyndan giňden 
goldanylýar. Türkmenistanyň başlan-
gyjy esasynda şu ýyl Birleşen Millet-
ler Guramasynyň Baş Assambleýasyn-

da biragyzdan kabul edilen «Birleşen 
Milletler Guramasynyň Merkezi Aziýa 
üçin öňüni alyş diplomatiýasy boýunça 
sebit merkeziniň orny», «Bütindünýä 
durnukly ulag güni» atly Kararnama-
lar, şeýle hem biziň ýurdumyzyň dört 
sany dürli halkara guramanyň düzümi-
ne saýlanylmagy munuň aýdyň subut-
namasydyr.

Türkmen halkynyň taryhy-medeni 
mirasyny dünýäde wagyz etmek mak-
sadyndan ugur alyp, Türkmenistan 
Birleşen Milletler Guramasynyň Bilim, 
ylym we medeniýet meseleleri boýunça 
guramasy bilen netijeli hem-de ulgam-
laýyn esasda hyzmatdaşlyk edýär. Ýur-
dumyzyň ÝUNESKO-nyň garamagyna 
hödürlän «Ahalteke atçylyk sungaty we 
atlary bezemek däpleri» atly milli hö-
dürnamasy bu guramanyň Adamzadyň 
maddy däl medeni mirasynyň sanawy-
na girizildi. Şeýle hem Türkmenistan-
yň Özbegistan we Täjigistan Respubli-
kalary bilen bilelikde ÝUNESKO-nyň 
garamagyna hödürlän «Beýik Ýüpek 
ýoly: Zarawşan — Garagum geçelgesi», 
Gazagystan we Özbegistan Respublika-
lary bilen hödürlän «Aram guşaklyk-
daky Turan çölleri» atly köptaraplaýyn 
hödürnamalary bu guramanyň Bütin-
dünýä mirasynyň sanawyna goşuldy.

Döwlet Baştutanymyz Täze ýyl daba-
ralaryna taýýarlyk meselelerine geçip, 
baýramçylyk günlerinde şäherleriň we 
obalaryň kadaly ýaşaýyş-durmuş şert-
lerini üpjün edýän ähli gulluklaryň 
nobatçylygyny guramagyň zerurdygy-
na ünsi çekdi. Baýramçylyk günlerinde 
raýatlarymyz gowy dynç alar ýaly ähli 
şertleri döretmek üçin ýurdumyzyň 
medeni-dynç alyş edaralarynda, teatr-
larynda we sirklerde gyzykly çykyşlary 
guramak zerurdyr. Teleradioýaýlym-

larda hem täsirli gepleşikleri bermek 
möhümdir diýip, döwlet Baştutanymyz 
nygtady.

Hormatly Prezidentimiz Serdar  
Berdimuhamedow Täze ýyl baýramçy-
lygy günlerinde şäherlerde we obalar-
da jemgyýetçilik ulaglarynyň kadaly 
gatnamagyny üpjün etmegi, ilata ara-
gatnaşyk hyzmatlarynyň bökdençsiz 
üpjün edilmegini berk gözegçilikde 
saklamagy tabşyrdy. Ilata söwda hyz-
matyny talabalaýyk ýola goýmak, ba-
zarlarda we dükanlarda dürli görnüşli 
harytlaryň bolçulygyny üpjün etmek 
zerurdyr.

Baýramçylyk günlerinde her bir ýol-
başça nobatçylygy ýokary derejede gu-
ramak tabşyryldy. Baýramçylyk günle-
rinde her bir häkimlik, ministrlik we 
pudak edarasy boýunça nobatçy belle-
nilmelidir. Jemagat hojalygy, elektrik, 
suw üpjünçilik gulluklarynyň, hassa-
hanalaryň, jemgyýetçilik ulaglarynyň 
we dükanlaryň takyk hem-de bökdenç-
siz işlemegini üpjün etmegiň wajypdy-
gyna üns çekildi.

Şeýle-de döwlet Baştutanymyz degişli 
ýolbaşçylara baýramçylyk günleri raýat-
larymyz gowy dynç alyp, Täze ýyly ýokary 
derejede belläp geçer ýaly, ähli ýerlerde 
tertip-düzgüniň pugta berjaý edilmegini 
berk gözegçilikde saklamagy tabşyrdy.

Hormatly Prezidentimiz Serdar  
Berdimuhamedow Ministrler Kabi-
netiniň we Döwlet howpsuzlyk geňe-
şiniň bilelikdäki giňişleýin mejlisini 
jemläp, ýygnananlary täze — 2024-nji 
luw ýyly bilen tüýs ýürekden gutlady we 
hemmelere geljek ýylda halkymyzyň ýa-
şaýyş-durmuş şertlerini has-da gowu-
landyrmak, berkarar döwletimizi ählita-
raplaýyn ösdürmek ugrunda alyp barjak 
işlerinde uly üstünlikleri arzuw etdi.

T Ü R K M E N I S T A N Y Ň  M I N I S T R L E R  K A B I N E T I N I Ň  G I Ň I Ş L E Ý I N  M E J L I S I

A Ş G A B A T D A  “A R K A D A G  S E R D A R L Y  B A G T Y ÝA R  ÝA Ş L A R ”  Ý Y L Y N A 
B A G Y Ş L A N A N  H A L K A R A  Y L M Y  -  A M A L Y  M A S L A H A T  W E  S E R G I  G E Ç I R I L D I

2023-nji ýylyň 27-nji dekabrynda Aşgabatda “Arkadag Serdarly bagtyýar ýaşlar” 
ýylynyň netijelerine bagyşlanan halkara ylmy - amaly maslahat geçirildi.

Foruma Türkmenistanyň Ministrler Kabinetiniň Başlygynyň Orunbasarlary, Türk-
menistanyň Mejlisiniň Başlygy, harby we hukuk goraýjy edaralaryň, ministrlikleriň 
we pudak edaralaryň ýolbaşçylary hem-de wekilleri, KHBS, Aşgabat we Arkadag şä-
heriniň häkimleri, Türkmenistanyň daşary ýurtlardaky diplomatik wekilhanalarynyň 
ýolbaşçylary, Türkmenistanda akkreditirlenen diplomatik korpusyň ýolbaşçylary we 
wekilleri, sebitden hem-de alys ýurtlardan çagyrylan daşary ýurtly myhmanlar, şeý-
le-de ÝHHG-niň, Yslam Hyzmatdaşlyk Guramasynyň, Halkara Kuraş Assosiasiýasy-
nyň we Halkara Küşt Federasiýanyň wekilleri gatnaşdylar.

Foruma gatnaşyjylar, Türkmenistanyň Prezidenti Serdar Berdimuhamedowyň gut-
lag Ýüzlenmesini uly höwes bilen üns berip diňlediler, hormatly Prezidentimiziň çy-
kyşynda ähli taryhy üstünliklerde Watanyň ýagty geljegi we gülläp ösmegini üpjün 
etmekde ýaşlaryň möhüm orny we ägirt uly goşandy nygtaldy.

Halkara ylmy - amaly maslahatyň işi umumy mejlisden başlandy we aýratyn tema-
tiki sessiýalar bilen dowam etdi.

Ministrler Kabinetiniň Başlygynyň Orunbasary, Türkmenistanyň Daşary işler mi-
nistri R.Meredow forumyň “Arkadag Serdarly bagtyýar ýaşlar - Bitarap döwletiň da-
şary syýasatynda” atly bölüminde çykyş edip, geçen ýylyň Türkmen döwletiniň da-
şary syýasatynda möhüm wakalara baý bolandygyny belledi.

Üstünlikleriň we ýetilen sepgitleriň, Türkmenistanda ýaşlara hemmetaraplaýyn 
goldawyň, ägirt uly mümkinçilikleriniň açylmagy üçin şertleriň döredilmeginiň Hö-
kümetiň ileri tutýan wezipeleriniň derejesine çykarylandygy tassyklanyldy.

Bitarap Türkmenistanyň daşary syýasat ugruny durmuşa geçirmekde türkmen ýaş-
laryna möhüm orun berilýär. Bu, Birleşen Milletler Guramasynyň Baş Assambleýasy-
nyň 78-nji mejlisinde hödürlenen Türkmenistanyň ileri tutýan ugurlarynd öz beýan-
yny tapdy. Gürrüň türkmen ýaşlarynyň daşary ýurtlardaky deň-duşlarynyň arasynda 
häzirki zaman dünýä ösüşiniň esasy tapgyrlaryna gatnaşmagy barada giň we düýpli 
baglanyşyk gurmak barada gidýär.

Şeýle hem forumyň bu bölüminde Türkmenistanyň daşary syýasy edarasynyň ýaş 
işgärleri we TDIM-iň Halkara gatnaşyklary institutynyň talyplary dürli dillerde çyk-
yş etdiler.

Çykyşlarda 2023-nji ýylyň “Arkadag Serdarly bagtyýar ýaşlar ýyly” hökmünde kes-
gitlenmegiň ýaşlaryň milli maksatnamalary we daşary syýasat başlangyçlaryny dur-
muşa geçirmäge has işjeň saýlanmagyna we gatnaşmagyna itergi berendigi bellendi.

Şunuň bilen baglylykda, sagdyn ýaşlary watançylyk, jogapkärçilik, zähmet, dogruçy-
llyk, edeplilik, dostluk, duýgudaşlyk, başgalara hormat goýmak, tebigata hormat goý-
mak we garaşsyzlyk ruhunda terbiýelemegiň türkmen halkynyň medeniýetine orna-
şandygy mälim edildi.

Häzirki wagtda Türkmenistanyň ýaş nesli dürli olimpiadalarda, döredijilik ýaryş-
larynda, sungat festiwallarynda we sport ýaryşlarynda bilimlerini, başarnyklaryny 
görkezýär, döwlet we hususy gurluşlarda üstünlikli işleýär, milli ykdysadyýetiň ähli 
pudaklarynyň ösüşine işjeň gatnaşýar.

Şeýle hem forumyň çäklerinde türkmen ýaşlarynyň ýurdumyzyň durmuşynyň ähli 
ugurlarynda gazanan üstünliklerini açyp görkezýän sergi açyldy.

П О С О Л  Т У Р Е Ц К О Й  Р Е С П У Б Л И К И  В  Т У Р К М Е Н И С Т А Н Е  
З А В Е Р Ш А Е Т  С В О Ю  Д И П Л О М А Т И Ч Е С К У Ю  М И С С И Ю

29 декабря 2023 года Министр ино-
странных дел Туркменистана Рашид 
Мередов встретился с Чрезвычайным 
и Полномочным Послом Турецкой 
Республики в Туркменистане Тоган 
Оралом, завершающим свою дипло-
матическую миссию в нашей стране.

В ходе встречи обсужден ряд во-
просов двустороннего сотрудниче-
ства и перспективы их дальнейшего 
развития. В этой связи отмечена важ-
ность реализации договоренностей, 
достигнутых в рамках официального 
визита Президента Туркменистана 

Сердара Бердымухамедова 25-26 ок-
тября 2023 года в Турцию.

В завершение встречи Р.Мередов 
выразил Послу Турции благодар-
ность за его продуктивную деятель-
ность по развитию туркмено-ту-
рецких отношений и пожелал ему 
успехов в дальнейшей работе.

Посол Турции, в свою очередь, 
выразил признательность тур-
кменской стороне за поддержку 
и содействие в осуществлении 
его дипломатической миссии в 
Туркменистане.

Ý U R D U M Y Z D A  T A PAW U T L A N A N  ÝA Ş L A R Y  S Y L A G L A M A K  D A B A R A L A R Y 
G E Ç I R I L D I

2023-nji ýylyň 28-nji dekabrynda  
Arkadag Serdarly bagtyýar ýaşlar ýylynda 
ýurdumyzyň dürli ulgamlarynda zähmet 
çekip, aýratyn tapawutlanan ýaşlara hor-
matly Prezidentimiziň adyndan gymmat 
bahaly sowgatlaryň hem-de ministrlikler, 
pudaklaýyn dolandyryş edaralary tarap-
yndan sowgatlaryň, Hormat hatlarynyň 
gowşurylyş dabaralary geçirildi. Munuň 
özi kalby Watanymyzy ösdürmäge uly go-
şant goşmaga hyjuwdan doly ýaşlarymyz-
yň durmuşynda ajaýyp waka öwrüldi. 

Täze ýylyň öň ýanyndaky günlerde gu-
ralan çäreler Türkmenistanyň ýaşlaryny 
ýurdumyzyň we halkymyzyň abadan, ba-
gtyýar durmuşynyň bähbidine uly joşgun 
bilen, täze zähmet üstünliklerini gazanyp 
işlemäge ruhlandyrmaga gönükdirilendir. 
Şu baýramçylyk günlerinde ýaşlaryň uly 
topary Türkmenistanyň Garaşsyzlygyny 
we özygtyýarlylygyny pugtalandyrmakda, 
dürli ulgamlarda zähmet çekip, ýurdum-

yzy yzygiderli ösdürmek boýunça döwlet 
maksatnamalaryny durmuşa geçirmekde 
goşan şahsy goşantlary, halal we göreldeli 
zähmeti, gazanan ýokary netijeleri, hünär 
ussatlyklary nazara alnyp, hormatly Pre-
zidentimiziň adyndan gymmat bahaly 
sowgatlar hem-de degişli ministrliklerin-
den sowgatlar we Hormat hatlary bilen 
sylaglandylar. 

Işine ussat ýaşlary, olaryň hünär we 
döredijilik taýdan gazananlaryny höwes-
lendirmek hem-de goldamak bilen, ýaş 
nesliň ynsanperwer, watançy, ruhy we 
beden taýdan sagdyn, jogapkärli şahs-
yýetler hökmünde kemala gelmegi üçin 
ýurdumyzda Gahryman Arkadagymyzyň, 
Arkadagly Gahryman Serdarymyzyň ta-
gallalary esasynda ähli şertler döredildi. 
Şoňa görä-de, ýaňlanan joşgunly aýd-
ym-sazlarda ýaşlaryň Milli Liderimiziň 
we hormatly Prezidentimiziň töweregine 
mäkäm jebisligi, halkymyzyň agzybirligi, 

döredijilikli zähmeti bilen ýetilen sepgit-
ler, gazanylýan üstünlikler, ata Watany-
myzyň beýik ösüşleri belent heňde wasp 
edildi.                    

Dabaralara gatnaşyjylar alyp barýan 
köptaraply işleri üçin hormatly Preziden-
timize hem-de türkmen halkynyň Milli 
Liderimize tüýs ýürekden hoşallyk bildir-


